
 
 

 

 

Бекітілді 

«QazaqGaz» ҰК» АҚ 

Басқармасының шешімімен 

20___ жылғы «___» __________ 

№ ___ хаттама. 

 

ЭКОЛОГИЯЛЫҚ САЯСАТ 
 

"QazaqGaz "ҰК" АҚ (бұдан әрі – Қоғам) және еншілес ұйымдары қоршаған ортаға теріс әсер 

ету планетадағы экожүйені, биологиялық алуантүрлілікті және тұрақты климатты сақтауға тікелей 

әсер ететінін түсінеді. 

Біздің Саясатымыздың негізгі қағидаттары: 

✓ Қазақстан Республикасы заңнамасының талаптарын, Париж келісіміне сәйкес халықаралық 

талаптарды, Қоғамның ұлттық, салалық стандарттары мен ішкі құжаттарын сақтау; 

✓ Қоршаған ортаға теріс әсерді төмендету арқылы қоршаған ортаның ластануының алдын алу; 

✓ Қоғамның өндірістік объектілеріне құрылыс кезеңінен бастап оларды жою кезеңіне дейін 

қоршаған ортаға әсерді бағалауды (ҚОӘБ) кешенді түрде жүргізу, бұл ретте жұртшылық пен мүдделі 

тараптарды міндетті түрде хабардар ету және тиісті ақпаратты ашық ақпарат көздерінде орналастыру; 

✓ Ірі инфрақұрылымдық жобаларды іске асыру немесе экологиялық тұрғыдан сезімтал 

аумақтарда жұмыстарды жүргізу кезінде қосымша стратегиялық ҚОӘБ мен тәуекелдерді бағалауды 

жүргізу, сондай-ақ мүдделі тараптардың пікірлері мен мүдделерін ескеру; 

✓ Апаттар кезінде қоршаған ортаның ластану тәуекелдерін барынша азайту мақсатында 

жабдықтар мен құбырлардың апатсыз жұмыс істеуін және пайдаланылуын қамтамасыз ету; 

✓ Ластаушы заттар мен парниктік газдар шығарындыларын азайтуға бағытталған өндірістік 

процестердің энергия тиімділігін арттыру; 

✓ Қалдықтардың түзілу көлемін қысқарту және қайта өңделетін қалдықтардың үлесін арттыру 

мақсатында тұйық циклді экономика қағидаттарын ұстануды қамтамасыз ету; 

✓ Мүмкіндігінше ең үздік қолжетімді технологияларды енгізу; 

✓ Климатты және биологиялық алуантүрлілікті сақтау жөнінде ықтимал шараларды қабылдау; 

✓ «Жасыл кеңсе» қағидаттарын енгізу; 

✓ Қоғам қызметінің маңызды экологиялық аспектілері туралы ашық коммуникацияларды, 

жұртшылық, акционерлер, қоршаған ортаны орғау саласындағы мемлекеттік уәкілетті орган және 

басқа да мүдделі тараптар алдында хабардар болуды және тұрақты есеп беруді қамтамасыз ету; 

✓ Міндеттер мен жауапкершілікті бөлу, сондай-ақ жүйені қолдау және тиімді жұмыс істеуі 

үшін қажетті өкілеттіктер беру арқылы қоршаған ортаны қорғау саласындағы басқару жүйелері мен 

көрсеткіштерді үздіксіз жетілдіруді қамтамасыз ету; 

✓ Климаттың өзгеруіне әсерді азайту: осы әсерді барынша төмендетуге бағытталған іс-

шараларды іске асыру, Қоғамның негізгі қызметіне қатысы жоқ және климаттың өзгеруіне теріс әсер 

ететін іс-шараларды қосымша қаржыландыруды шектеу және басқа да шараларды қабылдау; 

✓ Қоршаған ортаны қорғау, биологиялық алуантүрлілікті сақтау және климаттың өзгеруіне 

қарсы күрес мәселелері бойынша мүдделі тараптармен белсенді ынтымақтастықты жүзеге асыру. 

Осы Саясаттың талаптары Қоғамның барлық қызметкерлеріне, сондай-ақ Қоғам объектілерінде 

қызмет көрсететін және жұмыстар орындайтын мердігер ұйымдардың қызметкерлеріне 

қолданылады. 
 

Қоғам басшылығы осы Саясатты іске асыру үшін жауапты болып табылады. Қоғам 

басшылығы Саясаттың Қоғамның барлық деңгейлерінде қолдануға жарамдылығы мен өзектілігін 

қамтамасыз ету мақсатында оны тұрақты түрде талдап, қайта қарап отыру жауапкершілігін 

өзіне алады. 


